Skilnaden mellom ein vanleg vidaregåande skole og eit verdsgymnas








Eit verdsgymnas har elevar frå ein flora av forskjellige kulturar og nasjonar. Ungdom kjem frå alle verdas hjørne for å gå på den samme skolen, kor dei alle kan lære litt om kvarandre og ikkje minst om seg sjølv. Disse skolane er internatskolar, og elevane må bu utan foreldra sine og langt frå bustaden sin. Dette er ikkje likt eit vanleg gymnas, kor ein lever heime mens ein går på skolen om dagen.     





Eg trur dette mest avstanden og kulturane er den viktigaste forskjellen på disse to typane av skolar. Likevel er det openbart at kva man lærer varierer kraftig frå det vi er vant med frå vanlege gymnas. Teori og individ blir prioritert mindre enn praksis og gruppa på eit verdsgymnas, fordi noe av meininga med denne internasjonale skolen er at ein skal lære noe meir enn bare skrivne fakta. Det sistnemnde kan kanskje sjåast som eit angrep på den norske skolen, men mange vil vere einige i at den norske skolen er meir teoriorientert.





Eit verdsgymnas kan også ha evna til å tiltrekkje seg motiverte studentar som verkeleg ønskjer å lære noe. Dei som blir tekne ut til å byrje på disse skolane har sannsynlegvis ambisjonar eller andre ressursar utanom den vanlege, slik at ein utdanning på verdsgymnaset blir meir etterspurt i næringslivet enn vanlege eksamen frå norske gymnas. Utdanninga på vanlege skolar kan også vere meir konsentrert om norske forhold, i motsetning til verdsgymnasa som tek for seg meir internasjonal problematikk. 





Ein kan konkludere med at verdsgymnaset kan gi minst ei like god utdanning totalt sett. At dette er ei oppfatning fleire deler ser ein på den imponerande søkninga til dei internasjonale gymnasa. Å opparbeide seg forståing for andre kulturar vil også bli meir og meir nyttig no som vi går lenger og lenger inn i dataalderen og avstandane blir mindre. Det er ikkje dermed sagt at det vanlege gymnast ikkje har mange positive sider, men totalt sett kan man seie at verdsgymnaset utdannar ein på ein heilt anna måte enn det dei fleste elevar får oppleve. Ei utdanning og ei erfaring som er heilt forskjellig frå erfaringa og utdanninga til den store massen vil vere etterspurt på arbeidsmarknaden. 

